
GJYKATA THEMELORE GJILAN-DEGA NE VITI, Departamenti i Pérgjithshém-
Divizioni Civil, si gjykaté kontestimore e shkallés sé paré, sipas gjyqgtarit Raif Fazliu, duke
vendosur né ¢éshtjen kontestimore té paditésit R.A.nga Prishtina, rr.”Shote Galica” blloku i 8,
hyrja 9, nr.15, té cilin me autorizim e pérfagéson B.l. avokat né Gjilan, kundér té paditurve Z.T.,
Z.N.,Z.S.dhe Z.Z., té gjithé nga Vitia, tani me adresa té panjohura diku né Republikén e Sérbisé,
té cilét i pérfagéson pérfagésuesi i pérkohshém S.B., avokat né Viti, pér vértetimin e drejtés sé
pronésisé né bazg t€ mbajtjes, vlera ¢ kontestit deri 9,000 €, pas mbajtjes sé shqyrtimit kryesor
dhe publik, me daté 18.12.2024 nxjerr kété:

AKTGIYKIM

I. MIRATOHET e bazuar kérkesépadia e paditésit R.A.nga Prishtina, vértetohet se né bazé té
mbajtjes éshté pronar juridik i ngastrés kadastrale nr.1521-0, me sipérfage prej 2160 m?, me
kulturé aré, klasa e 3, né vendin e quajtur “Jesenka Jezero” e regjistruar ne emér té
bashképronaréve juridiké, té paditurve Z.T., me 1/5, Z.N., me 1/5, Z.S. me 2/5, dhe Z.Z. me 1/5,
té pjeséve ideale té pronés, né Zonén Kadastrale Viti.

Ngastra ka kéto pérkufizime: né anén Veriore kufizohet me ngastrén nr.1520-0, nga pika 1 deri
te pika 2, né gjatési prej 91.75 m, né anén Lindore me ngastrén nr.3607-0 (lumin), nga pika 2
deri te pika 3 né gjatési prej 5.32 m dhe nga pika 3 deri te pika 4 né gjatési prej 22.25 m, né anén
Jugore me ngastrén 1545-0, nga pika 4 deri te pika 5 né gjatési prej 89.97 m dhe me ngastrén
nr.1543-0, nga pika 5 deri te pika 6, né gjatési prej 22.13 m, ndérsa nga ana Peréndimore me
ngastrén 1523-0, nga pika 6 deri te pika 1, né gjatési prej 22.17 m.

Detyrohen té paditurit Z.T., Z.N., Z.S. dhe Z.Z., nga Vitia, tani me adresa té panjohura, t’ia
njohin té drejtén e pronésisé paditésit R.A.dhe ta durojné gé ngastrén e lartpérmendur t'a
regjistroj né emrin e veté.

Ky aktgjykim pér Zyrén Kadastrale Komunale né Viti, paraget bazé t¢ mjaftueshme
juridike, gé né regjistrat kadastralé té béhet ndryshimi, 15 dité pas plotfugishmérisé sé tij.

Il. Shpenzimet e procedurés do t'i heq paditési Rifat Ahmeti.

Arsyetim

Paditési R.A.nga Prishtina, pérmes té autorizuarit t€ veté, me padiné e ushtruar me daté
10.08.2022, ka deklaruar se rreth vitit 1970, e gé tani i bie para mbi 50 viteve nga té paditurit
Z.T.,ZN., ZS. dhe Z.Z., té gjithé atéheré nga Vitia, pérmes kontratés verbale e kishte bleré
ngastrén kadastrale nr.1521-0, me sipérfage prej 2160 m?, me kulturé aré, klasa e 3, né vendin e
quajtur “Jesenka Jezero”, né zonén kadastrale né Viti, me ¢mimin e kontraktuar me dinar
jugosllav, i cili nga atéher paditési ka hy né posedim dhe shfrytézim té késaj ngastre. Paditési
nga rreziku se mund t'i bartet ngastra né emér té ndonjé personi té treté, kishte propozuar edhe
caktimin e masés sé pérkohshme siguruese, por gjykata pérmes Aktvendimit té datés 31.08.2022,
i ka refuzuar propozimin e tillé.

Gjykata pér adresen e té paditurve nga Policia e Kosoves ka kérkua te verifikohet adresa e tij,
por pérgjigja ishte kthyer, se ata nuk jetojné né territorin e Republikés sé Kosoves, por diku né
territorin e Republikés sé Sérbisé, andaj ishte e pamundur ti gjindet adresa e vendbanimit apo
vendgéndrimit té tyre, pasi qé policia kishte konfirmuar se té paditurit jetojné diku né Republikén
e Sérbisé, pa e cekur adresén e tyre.

Gjykata gjithashtu kishte kérkuar nga Agjensioni Kosovar i Pronés, gé té na njoftoj lidhur
me ndonjé kérkesé eventuale prané kétij Agjencioni, se zhvillohet apo nuk zhvillohet ndonjé
kontest, apo ka apo nuk ka ndonjé kérkesé pér ngastrén kontestuese, por nga ky Agjencion ishte
konfirmuar se nuk ka paragitur asnjé person ¢ofté fizik apo juridik ¢farédo kérkese, respektivisht
ankesé.

Né seancén pérgatitore me daté 29.10.2024, paditési Rifat Ahmeti, pérmes té autorizuarit té tij
avokatit Burim Islami, ka mbetur né térési prané padisé dhe kérkesépadisé, duke kérkuar nga
gjykata t’ia njeh té drejtén e pronésisé né ngastrén kadastrale nr. 1521-0, me sipérfage prej 2160
m2, me kulturé aré, klasa e 3, né vendin e quajtur “Jesenka Jezero”, né zonén kadastrale né Viti,
pasi gé paditési e kishte paguar ¢gmimin e kontraktuar dhe ka hy né posedim dhe shfrytézim té
ngastrés nga viti 1970 dhe pa u penguar nga askush até edhe sot e shfrytézon.

Me propozimin e paditésit gjykata kishte vendosur t'i caktoj njé pérfagésues té pérkohshém té
paditurve Z.T., Z.N., Z.S. dhe Z.Z., té gjithé nga Vitia, duke i caktuar pérfagésues té pérkohshém
avokatin S.B., té cilit gjykata i ka dérguar padiné e paditésit pér pérgjigje. Pérfagésuesi i
pérkohshém pérmes pérgjigjes né padi ka propozuar gé gjykata né mungesé té provave materiale
ta refuzojé padiné e paditésit, edhe pse paditési me prova do té duhej ta argumentonte
kérkesépadiné e tij.

Né seancén e datés 13.11.2024, gjykata kishte vendosur me aktvendim procedural té del né
vendin e ngjarjes, pér identifikim dhe pérkufizuar ngastrén kontestuese.

Né terren me daté 02.11.2024 dhe pas nxjerrjes sé ekspertizés ishte vérejtur se paditési e
shfrytézon ngastrén kontestuese, pasi gé ajo ishte e mbjellur me kulturén e grurit. Ishte vérejtur
se ngastra kontestuese dhe ngastrat rreth saj ishin té mbjellura me kété kuturé, ndérsa kufijté fare
nuk dukeshin.

Né seancén kryesore té datés 18.12.2024, pala paditése kishte mbetur prané thénieve nga seancat
e kaluara, duke i propozuar gjykatés qé t'i njihet e drejta e pronésisé si né dispozitiv té kétij
aktgjykimi.

Po ashtu, ai kishte propozuar té dégjohen déshmitarét R.A.dhe E.A.gé té dy nga B. e Vitisé.

Pérfagésuesi i pérkohshém i té paditurve nuk e kishte kundérshtuar propozimin e paditésit pér
dégjimin e déshmitarve, por kishte shprehur dilemma se ngastra ishte bleré nga paditési.

Dy déshmitarét kishin deklaruar se, paditési kété sipérfage dhe ngastér e shfrytézon para mbi 50
viteve, duke e sgaruar fraktin se paditési e kishte bleré ngastrén nga disa pronaré té komunitetit
sérb, té ciléve ia kishte paguar cmimin e kontraktuar, pasi gé né kohén kur e kishte bleré ishte e

pa mundur gé ta punonte dikush pronén e huaj, e né vecanti pronén e pjestaréve té komunitetit
sérb. Ajo gé vecohet si déshmi e pérbashkét e kétyre déshmitaréve, ishte se ata ndaras kané
deklaruar se shumé viteve mé pare kishin mihur misrin né até aré.

Ndérsa déshmitari E.A., ka pranuar se ai personalisht kishte mihur misrin né kété aré edhe shumé
kohé para konfliktit té vitit 1999, kur né shfrytézim arén e kishte paditési, me ¢'rast kishte
deklaruar me gjitha llojet e pérgjegjésive se arén kontestuese paditési R.A.e mbané né posedim
dhe shfrytézim mbi 50 vite mé paré.

Gjykata kishte lexuar dhe shtjelluar kéto prova, Certifikatén e pronés me nr.1001/22, e
datés 29.07.2022, me ngastrén kontestuese, e regjistruar né emrin e bashképronaréve juridiké, té
paditurve Z.T., me 1/5, Z.N., me 1/5, Z.S. me 2/5, dhe Z.Z. me 1/5, té pjeséve ideale té pronés,
sikur edhe kopjen e planit me numér dhe date té njéjté, pérgjigja e Agjencionit Kosovar pér
Krahasim dhe Verifikim té Pronés me nr.01466/24/pb, e 09 Néntor 2024, pérgjigja e Stacionit
Policor né Viti, e datés 04.10.2024 dhe ekspertiza e ekspertit té licencuar gjeodet T.N., e datés
02.12.2024. Palét nuk i kishin kontestuar kéto prova.

Pérfagésuesi i paditésit né fjalén e tij pérfundimtare kishte deklaruar se nga té gjitha provat
e administruara, pa dyshim vertetohet se paditési R.A.nga té paditurit, e Kishte bleré ngastrén
kadastrale té shénuar si né dispozitiv, ku ia ka paguar ¢gmimin né térési dhe ka hy né posedim té
pa ndérpreré, gé nga viti 1970, posedim té cilin e mban edhe sot, té cilin fakt e ka vértetuar edhe
gjykata nga vrojtimi i drejtpérdrejt i ngastrés nga vendi i ngjarjes, nga e cila ka buruar edhe
ekspertiza kadastrale.

Pérfagésuesi i pérkohshém i té paditurit, av. S.B., i cili e kishte kundérshtuar kérkesépading,
né fjalén pérfundimtare nuk i kishte kundérshtuar provat e administruara, ku edhe ishte shprehur
né favor té kétyre provave, duke i propozuar gjykatés qé né bazé té tyre edhe té bie aktgjykim
meritor dhe té bazuar né ligj.

Gjykata duke u bazuar ne nenin 8, té LPK-sé, vlerésoi provat ve¢ e ve¢ dhe té gjitha sé
bashku.

- Certifikatat e pronés me nr.1001/22, e datés 29.07.2022, me ngastrén kontestuese, e regjistruar
né emrin e bashképronaréve juridiké, té paditurve Z.T., me 1/5, Z.N., me 1/5, Z.S. me 2/5, dhe
Z.Z. me 1/5, té pjeséve ideale té pronés, déshmom se padia pérputhet plotésisht me subjektet si
palé ndérgjygése, qé do té thoté se té paditurit gézojné legjitimitetin real pasiv, ndérsa kopja e
planit e vérteton pozitén dhe shtrirjen e ngastrés kontestuese, ashtu si¢ e ka pércaktuar edhe
eksperti gjeodet me ekspertizén e tij kadastrale, té nxjerr nga terreni.

- Me leximin e pérgjigjes Agjencionit Kosovar pér Krahasim dhe Verifikim té Pronés me nr.
01466/24/pb, e datés 09. Néntor 2024, gjykata vérteton se verteté pér kété ngastér kadastrale
askush nga personat fizik e as nga ata juridiké nuk ka paragitur kérkesé pér cfarédo pretendimi
pasuror prané kétij agjencioni kompetent.

- Kérkesa per verifikimin e adresés sé té paditurit dhe pérgjigja nga Stacioni Policor né Viti, e
arsyeton vendimin e gjykatés, pér caktimin e perfagésuesit té pérkohshém pér té paditurin, pasi
se gjykata nuk do té mund té vénte kontakt me kété té paditur.

- Me leximin e ekspertizés sé ekspertit gjeodet T.N., e datés 02.12.2024, gjykata ka vendosur
gé t'ia njeh te drejten e pronésise paditésit né sipérfage dhe pozité bazuar né gjendjen né terren,

ashtu si¢c éshté bazuar dhe hartuar edhe ekspertiza, e cila e vérteton gjendjen tekstuale si né
certificaté, me gjendjen faktike né terren.

- Deklaratat e déshmitave R.A.dhe E.A., té dhéna né seancén e fundit té shqyrtimit gjygésore,
e forcojné kérkesén e paditésit né njérén ané dhe besimin e gjykatés pér ndodhjen e punés
juridike, por edhe faktin e mbajtjes me mirébesim té ngastrés nga paditési.

Gjykata ka vértetuar se né mes paditesit R.A.dhe té paditurve Z.T., Z.N., Z.S. dhe Z.Z., té
gjithé atéheré nga Vitia, kishte egzistuar raporti juridik, i cili edhe pse i lidhur jo né formén e
shkruar ka prodhuar efekt juridik, me faktin se kishte ndodhur transaksioni né mes tyre si shitésa
dhe blerés. Kété raport juridik paditési e materializon duke hy né posedim té pa penguar para
rreth 30 viteve, respektivisht nga viti 1970.

Gjykata téré kété raport juridik mes paléve ndérgjygése e bazon né té drejtén materiale e
cila ishte né fugi gjaté krijimit té kétyre raporteve, si¢c éshté neni 28, paragrafi 4. i Ligjit mbi
Mardhéniet Themelore Pronésore-Juridike i shpallur né “G. Zyrtare t&€ RSFJ”nr. 6/80 dhe 37/90,
té cilin raport edhe sot e legalizon dhe legjitimon neni 40, paragrafi 1. i Ligjit pér Pronésiné dhe
té Drejtat tjera Sendore, nr.03/L-154, i miratuar nga Kuvendi i Rep. sé Kosovés.

Né nenin 28, paragrafi 4. i LMTHJP, thuhet citojmé: “Mbajtési me mirébesim i sendit té
paluajtshém, mbi té cilin tjetri ka drejtén e pronésisé, fiton té drejtén e pronésisé mbi kété send
me parashkrimin fitues me kalimin e kohés prej 20 vjetésh ”

Né rastin konkret kumulativisht jané plotésuar katér elementet qé paditésin e béjné se pronésiné
e ka fituar mbi bazén e parashkrimit fitues, si mbajtés i ligjshém, mirébesimi, kalimi i periudhés
kohore té caktuar me ligj dhe elementi i katért posedimi i sendit mbi té cilin dikush tjetér e ka té
drejtén e pronésisé. Posedimi i mbajtésit éshté i ligjshém né rastin konkret pasi paditési
mbéshtetet né bazén e plotfugishme juridike, sepse pronésiné nuk e ka fituar me forcé, me
mashtrim, apo me kegpérdorim té besimit. Edhe elementi i dyté i mirébesimit &shté pérmbushur,
tanimé nuk ka dyshim se paditési e mban né posedim sendin mbi 50 vite, sikur gé edhe elementi
i fundit éshté plotésuar me faktin se pronésiné mbi ngastrén kontestuese e mbajné té paditurit.

Andaj, gjykata duke u bazuar né gjitha kéto prova dhe fakte té pakontestueshme, duke gené i
pavarur né vendosje miratoi kérkesépadiné e paditésit.

Shpenzimet e procedurés do t'i barti paditési Rifat Ahmeti, neni 450. i LPK-sé.

Gjykata vendosi si né dispozitiv té kétij aktgjykimi.

GJYKATA THEMELORE NE GJILAN — DEGA NE VITI
C.nr. 611/2022
Mé:18.12.2024
Gjyqtari
Raif Fazliu

KESHILLE JURIDIKE: kundér kétij aktgjykimi mund té ushtrohet ankesé, né afat prej 15

ditésh, pas dités sé pranimit té njejtit. Ankesa i drejtohet Gjykatés sé Apelit né Prishting, pérmes
késaj gjykate.

